
ᐊᐅᓚᑦᑎᔩᑦ ᐅᓂᒃᑳᓕᐊᖏᑦ ᓇᐃᓇᖅᓯᒪᓪᓗᑎᒃ: ᐊᖅᑯᑎᖏᑦ 
ᓴᐃᒻᒪᖃᑎᒌᒍᓐᓇᕐᓂᕐᒧᑦ ᐊᕿᖃᑎᒌᒐᓱᐊᕐᓂᕐᒧᓪᓗ ᑐᕌᖓᓂᖏᑦ 
ᒫᓂᑑᐸᒥ 
 
ᐊᖅᑯᑎᖏᑦ ᓴᐃᒻᒪᖃᑎᒌᒍᓐᓇᕐᓂᕐᒧᑦ ᒪᓕᒐᐃᑦ ᒫᓂᑑᐸᒥᐅᓂ ᓄᓇᖏᓃᒻᒪᑕ ᓄᓇᑐᖃᕆᔭᖏᓐᓂ 

ᐊᕕᒃᑐᖅᓯᒪᓂᖏᓐᓂᓗ 7−ᖑᔪᓂ ᓄᓇᓕᑐᖃᐃᑦ ᐃᓄᖁᑎᖏᓐᓂ ᒪᑯᓇᖓ: ᑕᑰᑕᒥᒃ, 

ᑎᓇᐃᑯᓐᓂᒃ, ᑯᕇᒃᑯᓐᓂᒃ, ᐅᔾᔨᑉᕖᒃᑯᓐᓂᒃ, ᐊᓂᓯᓂᐅᒃᑯᓐᓂᒃ, ᐊᓚᖓᔪᓂᒃ ᐊᒻᒪᓗ ᐃᓄᖕᓂᒃ.  

ᒪᓕᒐᖏᑦᑕᐅᖅ ᐃᓕᑕᖅᓯᓯᒪᒋᕗᑦ ᒫᓂᑑᐸᐅᑉ ᐃᑲᔪᖅᓱᖅᑕᐅᕙᓪᓕᐊᖏᓐᓇᕐᓂᖓᓄᑦ 

ᑕᐃᔅᓱᒪᓂᑐᖃᕐᓂᒃ ᐃᓚᒌᒃᐸᓚᐅᕐᓂᖏᓐᓂᒃ, ᐅᓪᓗᒥᐅᓕᖅᑐᖅ ᐃᓕᖁᓯᖃᕐᓂᖏᓐᓂᒃ ᐊᒻᒪᓗ 

ᓄᓇᑖᕈᑎᖃᕐᓂᖏᓐᓂᒃ ᓄᓇᓕᑐᖃᐅᔪᓂᒃ ᐃᓄᖁᑎᖏᓐᓂᒃ ᐊᒻᒪ ᐊᓪᓚᖓᔪᐃᑦ 

ᓄᓇᖃᖃᑕᐅᓂᖏᓐᓂᒃ  ᐃᓄᖁᕐᑎᐊᓗᖏᓐᓂᒃ, ᓄᓇᓕᑐᖃᐃᓪᓗ ᑲᓇᑕᒥ ᓴᕿᐅᒪᑎᑦᑎᓗᑎᒃ 

ᐊᓂᒎᑎᖃᑕᕈᓐᓇᕐᓂᖏᓐᓂᒃ ᐱᒻᒪᕆᐅᔪᓂᒃ ᐃᑲᔪᖃᑕᐅᔪᓐᓇᕐᓂᖏᓐᓄᑦ ᐃᓄᖃᑎᒌᒃᑐᓄᑦ, 

ᑕᒡᕘᓇᑦᓴᐃᓐᓇᕐᓗ ᐊᖏᔪᒥᒃ ᐊᒥᓱᓂᒃ ᒪᓕᒐᖃᖅᑎᑕᐅᒐᓗᐊᖅᑎᓪᓗᒋ ᐱᒋᖏᑕᖏᓂᒃ ᐊᒻᒪᓗ 

ᐊᒥᓱᓂᒃ ᑕᐃᒪᖓᑦ ᐱᑦᑎᐊᑦᑕᐅᕙᖏᑲᓗᐊᖅᑎᓪᓗᒋᑦ. ᒪᓕᒐᐃᑦ ᑐᓐᖓᕕᖃᖅᐳᑦ ᑕᐃᒃᑯᓂᖓ 

ᐱᒻᒪᕆᐅᑎᑕᐅᕙᒃᑐᓂᒃ ᐅᖃᐅᓯᐅᓯᒪᔪᓂᒃ ᐃᒃᐱᒋᔭᐅᑎᐊᖃᑕᖁᔨᓂᖅ ᖃᓄᐃᓕᐅᖁᔭᐅᓂᖏᓐᓂᒃ 

ᑕᐃᑲᖔᖅᑐᓂᒃ ᓱᓕᔪᖅᓯᐅᖅᑎᒃᑯᑦ ᑭᒡᓕᓯᓂᐊᖅᑏᓪᓗ ᑲᒥᓯᓇᑯᖏᓐᓂᒃ, ᑕᐃᒃᑯᓇᖓᓪᓗ 

ᓄᓇᕐᔪᐊᕐᒥ ᐃᓕᑕᕆᔭᐅᓯᒪᓂᖏᓐᓂᒃ ᓄᓇᓕᑐᖃᐃᑦ ᐱᔪᓐᓇᐅᑎᖃᕐᕕᖏᓐᓂᒃ ᐊᒻᒪᓗ 

ᑕᐃᒃᑯᓇᖓᑦ ᐃᒃᐱᒋᔭᐅᑎᐊᖃᑕᖁᔨᓂᖅ ᐃᖃᑐᖅᐃᕕᒃᑰᕈᑕᐅᖃᑕᖁᔨᓂᖅ ᑲᓇᑕᓕᒫᒥ 

ᑐᑭᓯᓂᐊᕈᑕᐅᓚᐅᕐᓂᖏᓐᓂᒃ ᓇᓂᔭᐅᔪᓐᓇᐃᓕᔪᓂᒃ ᐊᒻᒪᓗ ᐃᓄᐊᖅᑕᐅᓯᒪᔪᑦᓂᒃ ᐊᕐᓇᓂᒃ 

ᐊᒻᒪᓗ ᓂᕕᐊᖅᓯᐊᓂᒃ. ᒪᓕᒐᖏᑦ ᐱᔪᓐᓇᐅᑕᐅᕗᑦ ᒐᕙᒪᒃᑯᓐᓄᑦ ᐅᓂᒃᑳᑦᑎᐊᕆᐊᖃᕐᓂᖏᓐᓄᑦ 

ᓱᓕᔪᓂᒃ ᑐᖓᕕᐅᔪᓐᓇᖃᑕᕐᓂᐊᕐᒪᑕ ᓴᕿᑎᑦᑎᓂᕐᒧᑦ ᑲᔪᓯᖃᑕᕈᓐᓇᕐᓂᖏᓐᓄᑦ ᑕᒪᐃᓐᓄᑦ 

ᐱᑦᑎᐊᖃᑦᑕᐅᑎᓂᑯᑦ ᓱᓕᔪᖅᓴᖃᑕᐅᑎᓕᕈᓇᕐᓂᖏᓄᑦ ᐃᓚᒌᒍᓐᓇᖃᑕᕐᓗᑎᒃ, ᓄᓇᓕᑐᖃᐅᔪᓂ 

ᓄᓇᓕᑐᖃᐅᖏᑦᑐᓂᓗ ᑐᖓᕕᖃᕈᓐᓇᕐᓂᖏᓐᓂᒃ, ᓇᓗᓇᐃᔭᐃᔪᓐᓇᕐᓗᑎᒃ ᑕᐃᔅᓱᒪᓂᑐᖃᕐᓂᒃ 

ᐊᖏᕈᑎᓕᐊᕆᔭᐅᓚᐅᖅᑐᓂᒃ, ᖃᓄᖅᑑᕈᑕᐅᔪᓐᓇᕐᓂᖏᓐᓂ ᒪᒥᓴᕈᑎᒃᓴᖏᓐᓂ ᐊᒻᒪᓗ 

ᓴᕿᑎᑦᑎᕙᓪᓕᐊᔪᓐᓇᕐᓂᖏᓐᓂᒃ ᓇᓕᖁᐊᕇᒍᓐᓇᕐᓂᖏᓐᓂᒃ ᐃᓚᐅᑎᑦᑎᖃᑦᑕᕈᓐᓇᓯᖁᓪᓗᒋᑦ 

ᐃᓅᖃᑎᒥᓂᒃ. ᐃᓚᖓᒍᑦ ᑕᒪᓐᓇ ᐅᓂᒃᑳᓕᐅᑦᑎᐊᖃᑦᑕᕆᐊᖃᕐᓂᖅ ᐃᓚᖃᕐᒪᑦ 

ᐅᓂᒃᑳᓕᐅᖃᑕᕆᐊᖃᕐᓂᖏᓐᓂᒃ ᐊᕐᕌᒍᑕᒫᖅ ᐱᕙᓪᓕᐊᑎᓐᓇᓱᒃᑕᖏᓐᓂᒃ ᓯᕗᒧᑦ ᓴᐃᒪᓂᕐᒧᑦ 

ᑎᑭᐅᑎᓗᑕᐅᔪᓐᓇᕋᔭᖅᑐᓂᒃ ᒫᓂᑑᐸᒥ.  

 

ᐅᑯᐊ ᐅᓂᒃᑳᓕᐊᑦ ᑐᖓᕕᖃᖅᐳᑦ ᐱᓕᐊᕆᔭᐅᓚᐅᖅᑐᓂᒃ ᒫᓂᑑᐸᒥᐅᑦ ᒐᕙᒪᒃᑯᖏᓐᓄᑦ 

ᐊᑯᓂᖓᓂ ᑕᒫᖓᑦ ᐄᐳ 1, 2024-ᒥᒃ ᐊᒻᒪᓗ ᒪᔾᔨ 31, 2025-ᒥ. ᒫᓂᑑᐸᒥᐅᑦ ᓄᓇᓕᑐᖃᐃᑦ 

ᓴᐃᒪᓂᕐᒧᑦ ᑎᑭᐅᑎᓇᓱᒡᕕᖏᓐᓂᒃ ᐃᖃᓇᐃᔭᕐᕕᖓᑦ ᓇᐃᓈᖅᓯᒪᔪᓂᒃ ᐅᖃᐅᓯᖃᖅᐳᑦ 

ᐱᓕᕆᐊᕆᔭᐅᓚᐅᕐᓂᖏᓐᓂᒃ, ᑕᒫᓂᓗ ᖁᓕᒋᔭᐅᔪᒥ 10 ᐊᖅᑯᑎᖓᓂ ᐊᑐᕐᓂᖏᓐᓂᒃ 

ᓴᐃᒪᖃᑎᒌᒎᓐᓇᕐᓂᕐᒧᑦ ᑎᑭᐅᑎᕙᓪᓕᐊᓇᓱᓐᓂᖏᓐᓄᑦ ᐅᓂᒃᑳᓕᐊᓂᒃ.  

ᑕᐃᒪᖓᑦ ᐊᒃᑑᐱᕆ 2023-ᖑᓚᐅᖅᑐᒥᒃ, ᒫᓂᑑᐸᒥ ᐱᓇᓱᒃᓯᒪᔪᑦ ᓄᑖᕈᕆᐊᖅᑎᑦᑎᔪᒪᓂᖅ 

ᐃᓚᖃᕈᓐᓇᕐᓂᖏᓐᓂᒃ ᓄᓇᓕᑐᖃᐅᔪᓂᒃ ᐊᓯᒥᓂᒃ ᓄᓇᓕᑐᖃᐅᖕᒥᔪᓂᒃ ᑎᒍᒥᐊᓕᖅᓱᑎᒃ 

ᒐᕙᒪᑯᖏᓐᓂᒃ−ᒐᕙᒪᒃᑯᖏᓐᓅᖓᔪᓂᒃ ᓯᕗᕙᕆᐊᖅᑎᑦᑎᓂᕐᒧᑦ ᑕᒪᐃᓐᓄᑦ 

ᓯᕗᓪᓕᐅᔾᔭᐅᖁᔭᐅᔪᓂᒃ ᒪᓕᒃᓱᑎᒃ.  ᓄᓇ, ᐃᓕᖅᑯᓯᖅ, ᐅᖃᐅᓯᖅ, ᐃᓄᐃᓪᓗ ᓯᑕᒪᐅᖕᒪᑕ 

ᐃᓄᖁᑎᒋᔭᐅᓕᖅᐸᖕᓂᕐᒧᑦ ᑐᖓᕕᐅᔪᑦ ᑎᒍᒥᐊᖅᑕᐅᕙᖕᒪᑕ. ᒫᓂᑑᐸᒥ ᐱᓕᕆᓯᒪᖕᒪᑕ 

ᓴᖏᓂᖅᑕᖅᑎᑦᑎᕙᓕᐊᓂᖅ ᐃᑲᔪᖅᓱᐃᓂᕐᓗ ᐱᔭᒃᓴᕆᔭᖏᓐᓂᒃ ᑖᒃᑯᐊ ᓯᑕᒪᐃᑦ 

ᑐᖓᕕᖏᓐᓂᖔᖅᑐᓂᒃ  ᐊᑐᓕᕈᓐᓇᖁᓪᓗᒋᑦ ᐃᓄᖁᑎᖏᓐᓂ ᓄᓇᓕᑐᖃᐅᓂᖏᑦ, 

ᓴᕿᑎᑦᑎᕙᓪᓕᐊᓗᑎᒡᓗ ᐃᓚᒌᓕᕐᕕᐅᔪᓐᓇᖅᑐᓂᒃ ᑐᖓᕕᖃᖅᑐᓂᒃ ᑕᒪᐃᓐᓂᒃ ᐃᓚᐅᔪᓕᒫᑦ 

ᐱᑦᑎᐊᖃᑕᐅᑎᔪᓐᓇᕐᓂᖏᓐᓂᒃ ᐊᑐᕐᓗᑎᒃ ᐊᒻᒪᓗ ᐃᓚᒌᓕᕈᓐᓇᖃᑕᕐᓂᖏᓐᓂᒃ. ᐃᓗᓕᖏᑦ 

ᑕᒪᒃᑯᐊ ᐅᖃᐅᓯᐅᔪᑦ ᐋᕿᐅᒪᕗᑦ ᒪᓕᒃᓱᒋᑦ ᑕᐃᒃᑯᐊ ᓯᑕᒪᑦ ᓄᓇᖃᖅᑐᑐᖃᐅᔾᔪᑎᖏᑦ. 

 

ᓄᓇ ᕿᑎᐊᓃᓐᓂᖅᐸᖑᕗᖅ ᓄᓇᓕᑐᖃᐃᑦ ᐃᓕᑕᕆᔭᐅᔪᓐᓇᕐᓂᖏᓐᓄᑦ, ᐊᐅᓚᑦᑎᔨᐅᓂᖏᓐᓄᑦ 

ᓄᓇᒥᓂᒃ, ᖃᓄᐃᖏᓐᓂᖏᓐᓄᓪᓗ. ᑕᒪᓂ 2024/25-ᒥ, ᒫᓂᑑᐸᒥᐅᑦ ᐱᓕᕆᓚᐅᖅᑐᑦ 

ᐃᓚᖃᖅᓱᑎᒃ ᓄᓇᓕᑐᖃᐃᑦ ᒐᕙᒪᒃᑯᖏᓐᓂᒃ ᐃᑲᔪᖅᓱᐃᓂᕐᒧᑦ 

ᓂᕿᒃᓴᖃᐃᓐᓇᕈᓐᓇᕆᐊᖃᕐᓂᖏᓐᓄᑦ ᑐᕌᖓᔪᓂᒃ, ᐃᓚᐅᔪᓐᓇᕐᓂᖏᓐᓂᒃ ᓄᓇᒥᐅᑕᓂᒃ 

ᐅᔭᕋᓐᓂᐊᕈᓐᓇᖃᑕᕐᓂᕐᒥᒃ ᐱᓇᓱᖃᑕᐅᔪᓐᓇᕐᓂᖅ ᐊᒻᒪᓗ ᑮᓇᐅᔭᓕᐅᕈᑕᐅᔪᓐᓇᕐᓂᖏᓐᓂᒃ, 

ᐊᒻᒪᓗ ᐊᕙᑎᖏᓐᓂᒃ ᓴᐳᓐᓂᐊᕆᐊᖃᕐᓂᖏᓐᓂᒃ.  ᐃᖃᓇᐃᔭᕐᕕᖓᑦ ᑕᐃᔭᐅᔪᖅ 

ᓇᖕᒥᓂᖃᕐᕕᓂᕐᒥᒃ, ᐅᔭᕋᖕᓂᐊᕐᕕᓕᕆᓂᖅ, ᓴᓇᔨᐅᔪᓐᓇᕐᓂᕐᒥᒃ ᐊᒻᒪᓗ ᐃᖃᓇᐃᔮᒃᓴᓂᒃ 

ᓴᕿᑎᕆᔪᓐᓇᕐᓂᕐᒥᒃ ᐱᒻᒪᕆᐅᔪᓂᒃ ᐱᕙᓪᓕᐊᓕᓚᐅᖅᑐᑦ ᐊᑐᓕᖅᑎᑕᐅᕙᓪᓕᐊᓕᖅᓱᑎᒃ ᑕᐃᒃᑯᐊ 

ᓄᑏᑦ ᑕᐃᔭᐅᔪᑦ ᐱᑕᖃᕆᐊᓕᒻᒪᕆᖕᓂᒃ ᐅᔭᕋᖕᓂᕐᕕᖕᓂᒃ ᖃᓄᐃᓕᐅᕈᑎᒃᓴᖏᑦ   

ᐃᑲᔪᖅᓱᖅᑕᐅᓪᓗᑎᒃ ᐃᓚᒋᔭᐅᓪᓗᑎᒃ ᓄᓇᓕᑐᖃᐃᑦ ᓄᓇᓕᒡᔪᐊᑦ ᐃᓄᖁᑎᖏᑦ 

ᓴᕿᑎᑦᑎᓚᐅᖅᑐᑦ ᑕᒪᐃᓐᓄᑦ ᐊᖏᕈᑕᐅᔪᓐᓇᖅᑐᓂᒃ ᑐᑭᓯᓂᐊᕈᑕᐅᕙᖕᓂᐊᖅᑐᓂᒃ 

ᐅᔭᕋᖕᓂᐊᕐᕕᓕᕆᓂᕐᒥᒃ ᐱᓕᕆᐊᖑᔪᓐᓇᖅᑐᓂᒃ, ᐃᓚᖃᕐᓗᑎᒃ ᑭᖑᓪᓕᕐᒥ ᐱᔭᕇᖅᑕᐅᓂᖏᓐᓂᒃ 

ᓄᑖᑦ ᑐᑭᓯᓂᐊᕐᕕᐅᖃᑕᕆᐊᖃᕐᓂᐊᖅᑐᓂᒃ ᒪᓕᒐᒃᓴᓂᒃ ᐅᑭᐅᖅᑕᖅᑐᖅᐸᓯᖕᒥᐅᑕᐅᔪᓂᒃ ᐊᓪᓚᓂᒃ 

ᑕᐃᒪᐃᓂᒃ ᑕᐃᔭᐅᔪᓂᒃ ᑕᓂᓱᓕᓐᑯᓐᓂᒃ ᓄᓇᑐᖃᖏᓐᓂᑐᓂᒃ. ᐊᒻᒪᑕᐅᖅ, 

ᐱᓕᕆᐊᖑᕙᓪᓕᐊᓕᖅᑐᑦ ᐅᑎᖅᑎᑕᐅᓇᓱᖕᓂᖏᑦ ᐊᐅᓚᑦᑎᔨᐅᕝᕕᒋᔭᑐᖃᖏᑦ ᓄᓇᓕᑐᖃᐃᑦ 

ᐃᓄᖁᑎᖏᓐᓂ ᓇᖕᒥᓂᖅ. ᐱᒻᒪᕆᐅᔪᒥᒃ ᐊᒥᓱᑦ ᒫᓂᑑᐸᒥᐅᑦ ᓄᓇᓕᑐᖃᐃᑦ ᓄᓇᖃᕐᒪᑕ 

ᐅᐊᖕᓇᖅᐸᓯᖓᓂ, ᑕᒫᓂᓗ ᐊᑕᖃᑎᒌᖏᓐᓇᕐᒪᑕ ᐅᑭᐅᖅᑕᖅᑐᖅᐸᓯᖕᒥᐅᑕᐅᔪᓄᑦ ᑕᒃᐹᓂ 

ᓄᓇᓕᖕᓂ. ᑐᓴᒐᒃᓴᓪᓗᐊᑕᐃᑦ ᐃᓚᖃᕆᕗᑦ ᐊᑭᓕᖅᑐᐃᓂᖏᓐᓂᒃ ᐅᑭᐅᖅᑕᖅᑐᖅ ᑕᕆᐅᕋᓗᐊᒍᑦ 

ᕼᐊᑦᓴᓐᐲᒃᑯᑦ ᐅᒥᐊᕐᔪᐊᒃᑯᑦ ᐅᓯᓕᖅᑐᐃᔨᐅᕙᒃᑐᓂᒃ ᑎᒥᖁᑎᒋᔭᐅᔪᓄᑦ (ᑕᐃᔭᐅᔪᓂᒃ Arctic 

Gateway Group−ᒥᒃ) ᑲᔪᓯᑎᑦᑎᕙᓪᓕᐊᓇᓱᓐᓂᕐᒧᑦ ᑮᓇᐅᔭᓕᐅᕐᕕᒃᓴᓂᒃ 

ᐊᖀᖃᑎᒌᒍᓇᕐᓂᖏᓐᓄᑦ ᐊᒻᒪᓗ ᐊᑕᔪᓐᓇᕐᓂᖏᓐᓄᑦ ᒪᓂᑑᐸᐅᑉ ᐅᐊᖕᓇᖅᐸᓯᖓᓄᑦ, 

ᐊᑐᓕᖅᑎᑕᐅᕙᓪᓕᐊᓗᑎᒃ ᐱᒋᐊᖅᑎᑕᐅᔪᒪᔪᑦ ᓄᓇᓕᑐᖃᕐᓄᑦ−ᐊᐅᓚᑦᓯᔨᖏᓐᓄᑦ 

ᓇᑦᓯᖅᓯᐅᕐᕕᐅᑉ ᑰᖓᓂ Seal River-ᒥ ᓄᓇᓕᑐᖃᕐᓄᑦ ᓴᐳᓐᓂᐊᖅᑕᐅᓯᒪᕕᒃᓴᖓᓕᖅᑐᒥᒃ.  

 

https://www.gov.mb.ca/iem/explore/files/criticalmineralfuture.pdf

ᐃᓕᖅᑯᓯᓕᕆᓂᖅ ᓄᓇᓕᑐᖃᕐᓄᑦ ᐆᒻᒪᑎᒋᔭᐅᓪᓚᕆᒃᐳᑦ ᐊᓂᒎᑎᖃᑕᕈᓐᓇᕐᓂᖏᓐᓄᑦ, 

ᖃᐅᔨᑎᑦᑎᔪᓐᓇᖃᑕᕐᓂᖏᓄᑦ, ᓄᓇᓖᓪᓗ ᓴᖏᓂᖃᕐᕈᓐᓇᕐᓂᖏᓐᓄᑦ. ᑕᒫᓂ ᐊᕐᕌᒍᒥ 

2024/25−ᒥ, ᒫᓂᑑᐸᒥᐅᑦ ᐃᑲᔪᖅᓱᐃᓚᐅᖅᑐᑦ ᓄᓇᓕᑐᖃᐃᑦ−ᐊᐅᓚᑦᑎᔨᐅᓂᖏᓐᓂᒃ 

ᐃᓕᖅᑯᓯᑐᖃᕐᒥᓂᒃ ᐊᑐᓕᖅᑎᑦᑎᕙᓪᓕᐊᔾᔪᑎᒃᓴᖏᓂᒃ ᐊᑭᓕᖅᑐᐃᖃᑦᑕᖅᓱᑎᒃ ᐃᓄᓕᒫᓄᑦ 

ᑕᑯᔭᒐᕐᓂᒃ ᓴᓇᔭᐅᑎᑦᓯᕙᒃᓱᑎᒃ ᐃᓄᖁᑎᖏᓂᖓᖅᑐᓂᒃ ᐱᐅᔪᑎᐊᓗᖏᓂᒃ 

ᓴᓇᔭᐅᒐᓕᐅᕈᓯᖏᓐᓂᒃ, ᐃᓕᖅᑯᓯᑐᖃᕐᒥᓂᒃ ᐸᐸᑦᑎᓂᐊᕈᑕᐅᔪᓂᒃ, ᓄᓇᓕᖕᓄ 

ᖃᓄᐃᒌᒃᑯᑎᒃᓴᐅᒋᐊᖅᑐᓂᒃ. ᐱᒋᐊᖅᑎᑕᐅᖃᑦᑕᖅᓯᒪᓗᑎᒡᓗ ᓲᕐᓗ ᑕᐃᒃᑯᐊ ᖁᖅᓱᔮᖅᑐᒥᒃ 

ᐊᑎᒋᓯᒪᕕᖃᖅᑎᑦᑎᓱᖑᓕᖅᑐᓂᒃ ᑮᓇᐅᔭᓕᐅᕈᑎᖏᓐᓂ ᐊᒻᒪᓗ ᐃᑲᔫᑕᐅᔪᓂᒃ ᓄᓇᓕᖕᓂ 

ᐃᓕᖅᑯᓯᓕᕆᕕᖕᓄᑦ ᐃᑲᔪᖅᑐᐃᓂᕐᒧᑦ ᐅᐱᒋᔭᐅᔪᓐᓇᕐᓂᖏᓐᓂ ᓄᓇᓕᑐᖃᐃᑦ 

ᐱᐅᓯᕆᕙᓚᐅᖅᓯᒪᔭᖏᑦ ᐊᒻᒪᓗ ᐃᓂᒃᓴᖃᖅᑎᑦᑎᓪᓗᑎᒃ ᒪᒥᓴᕐᕕᒃᓴᓂᒃ ᐊᒻᒪᓗ 

ᖁᕕᐊᓲᑕᐅᖃᑕᕈᓐᓇᕐᓂᖏᓐᓂᒃ. ᐊᓯᖏᓐᓂᒃᑕᐅᖅ ᐃᓕᖅᑯᓯᓕᕆᓂᕐᒧᑦ ᐊᑕᔪᓂᒃ ᐱᓕᕆᓚᐅᕐᒥᔪᑦ 

ᐃᖃᓇᐃᔭᕐᕕᖏᑦ ᒐᕙᒪᒃᑯᑦ ᐃᖃᑐᖅᐃᕕᓕᕆᓂᕐᒧᑦ ᐊᒻᒪᓗ ᐃᓚᒌᖕᓄᑦ 

ᖃᓗᓈᖅᓯᐅᑎᐅᔪᓐᓃᖅᑎᑕᐅᒋᐊᖅᑐᓂᒃ ᖃᓪᓗᓈᓄᑦ ᐋᕿᐅᒪᑎᑕᐅᔪᑐᖃᐃᑦ 

ᐊᑐᕆᐊᖃᖅᑎᑕᐅᖃᑕᖅᓯᒪᔪᓂᒃ ᓲᕐᓗ ᐸᓕᓯᓕᕆᓂᕐᒥᒃ ᐊᒻᒪᓗ ᓄᑕᕋᑯᓗᐃᑦ 

ᖃᓄᐃᓕᐅᕐᓂᕐᓗᒃᑕᐅᑦᑕᐃᓕᒪᔭᕆᐊᖃᕐᓂᖏᓐᓂᒃ ᓴᕿᑎᑦᑎᓗᑎᒃ ᓴᖏᔪᓂᒃ 

ᐃᓚᒌᓕᕈᑎᒋᓂᐊᖅᑕᖏᓐᓂᒃ ᓄᓇᓕᑐᖃᐃᑦ ᓯᕗᓕᖅᑎᖏᓂᒃ ᐊᒻᒪᓗ ᓄᓇᓖᑦ 

ᑲᑐᔾᔨᖃᑎᒌᖕᓂᖏᓐᓂᒃ ᑐᓂᔭᐅᔪᓐᓇᕐᓂᖏᓐᓂᒃ ᐊᐅᓚᑦᑎᔨᐅᓂᕐᒥᓂᒃ ᑎᒍᒥᐊᖅᑎᐅᓂᖅ 

ᐅᑎᖅᑎᑕᐅᓗᑎᒃ ᑕᒪᒃᑯᐊ ᓄᓇᓕᒡᔪᐊᕐᓄᑦ, ᓄᓇᓕᖕᓄᑦ, ᐃᓚᒌᖕᓄᓪᓗ. ᑕᒪᒃᑯᐊ 

ᐱᓇᓱᐊᒐᕆᔭᐅᔪᑦ ᓴᕿᐅᒪᑎᑦᑎᕗᑦ ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓂ 

ᓴᖏᓂᑖᕈᑕᐅᑲᓂᕈᓐᓇᕐᓂᖏᓐᓂ ᓄᓇᓕᑐᖃᐃᑦ ᐃᓕᖅᑯᓯᑐᖃᕐᒥᒍᑦ ᐃᓕᑕᕆᔭᐅᔾᔪᑎᖏᓐᓄᑦ 

ᐊᒻᒪᓗ ᑭᖑᕙᕇᒃᑐᑦ ᐃᓚᒌᓕᒃᑲᓐᓂᕈᓐᓇᖅᓯᓂᐊᕐᒪᑕ.  

 

ᐅᖃᐅᓯᓕᕆᓂᖅ ᐆᒪᔪᖅ ᖃᐅᔨᑎᑦᑎᔾᔪᑕᐅᕙᒃᑐᖅ ᓄᓇᓕᑐᖃᐃᑦ ᖃᓄᖅ ᐃᓱᒪᖃᕈᓯᖏᓐᓂᒃ, 

ᖃᐅᔨᒪᔭᓂᕆᕙᒃᑕᖏᓐᓂᒃ ᐊᒻᒪᓗ ᑭᓇᒃᑰᓂᖏᓐᓂᒃ ᐊᑕᓪᓗᑎᒃ. ᑕᒫᓂ 2024/25−ᒥ, 

ᒫᓂᑐᐹᒥᐅᑦ ᓄᓇᓕᑐᖃᐃᑦ ᓴᐃᒪᓂᕐᒧᐊᖓᕙᓪᓕᐊᔪᓐᓇᕐᓂᖏᓐᓄᑦ ᐃᖃᓇᐃᔭᕐᕕᖓᓂᒃ 

ᓴᕿᑎᑕᐅᓯᒪᒋᕗᑦ ᐅᖃᐅᓯᓕᕆᓂᕐᒧᑦ ᐃᖃᓇᐃᔭᕐᕕᖓᓂ ᑐᕌᒐᖃᕆᔭᐅᔪᓂᒃ ᓴᐳᓐᓂᐊᕈᒪᓂᖅ 

ᐊᒻᒪᓗ ᐊᑐᓕᖅᑎᑦᑎᕙᓪᓕᐊᓂᕐᒥᒃ ᒫᓂᑑᐸᒥᐅᑦ ᐅᖃᐅᓯᑐᖃᖏᓐᓂᒃ, ᐊᒻᒪᓗ 

ᐱᒋᐊᖅᑎᑦᑎᓚᐅᖅᓱᑎᒃ ᐊᑐᒐᒃᓴᖏᓐᓂᒃ  ᐅᖃᐅᓯᑐᖃᕐᒥᒍᑦ ᑎᑎᕋᖅᑕᐅᕙᓪᓕᐊᔪᓐᓇᕐᓂᖏᓐᓂᒃ  

ᒪᓕᒐᓕᐅᕐᕕᖓᓂ ᑲᑎᒪᓂᕆᔭᐅᔪᑦ ᕼᐋᓐᓱᑦᑯᑦ (Hansard-ᑯᑦ), ᐊᒥᓱᕈᕆᐊᖅᑕᐅᖁᓪᓗᒋᑦ 

ᑎᑎᖃᖁᑎᖃᕐᕕᖏᑦ ᐊᑐᐃᓐᓇᐅᔪᓐᓇᖅᑐᑦ ᐅᖃᐅᓯᑐᖃᕐᒥᒍᑦ, ᐃᑲᔫᑕᐅᓗᑎᒡᓗ ᑕᒪᒃᑯᐊ 

ᐅᖃᐅᓯᑐᖃᐃᑦ ᑕᐃᒪᖓᓕᒫᖅ ᔭᒐᐃᔭᐅᑦᑕᐃᓕᒪᔭᕆᐊᖃᕐᓂᖏᓐᓂᒃ ᒫᓂᑑᐸᒥᐅ ᐱᓕᕆᓕᕐᒥᔪᑦ 

ᐊᖏᒡᓕᒋᐊᖅᑎᑦᑎᕙᓪᓕᐊᓂᖅ ᐊᑐᒐᒃᓴᖏᓐᓂᒃ ᐃᓕᓐᓂᐊᕐᕕᖕᓂᓗ, ᐃᓄᓕᒫᒃᑯᕕᖕᓂᓗ 

ᐱᔨᑦᑎᕋᐃᕕᐅᕙᒃᑐᓂᒃ. ᐱᕙᓪᓕᐊᓯᒪᓕᖅᑐᑦ ᐅᖃᐅᓯᐅᔪᓂ ᑕᒡᕙᓂ ᐅᓂᒃᑳᓕᐊᓂ  

ᒪᓂᑑᐸᒥᐅᑦ ᐱᓂᐊᕐᓂᖃᕐᓂᖏᓐᓂᒃ ᖃᐅᑕᒫᖅᓯᐅᑎᐅᓕᕈᓐᓇᖅᑐᓂᒃ ᓄᓇᓕᑐᖃᐃᑦ 

ᐅᖃᐅᓯᑐᖃᖏᓐᓂᒃ ᐊᑐᖅᑕᐅᕙᒡᓗᑎᒃ ᖃᐅᑕᒫᖅ ᐃᓄᓯᕐᒥᓂᒃ ᓴᖏᓂᖅᑖᕈᑕᐅᒋᐊᑲᓂᕐᓗᑎᒡᓗ 

ᑎᒍᒥᐊᑕᐅᔪᒫᕐᒪᑕ ᐊᑐᖅᑕᐅᓗᑎᒃ ᐅᖃᐅᓯᑐᖃᖏᑦ ᐃᓅᔪᒪᕐᒥᔪᓄᑦ ᓯᕗᓂᒃᓴᑦᑎᓐᓂ. ᐃᓄᐃᑦ 

ᑐᖓᕕᓪᓚᕆᐅᖕᒪᑕ ᓴᖏᔪᒥᒃ, ᐃᖕᒥᓂᒃ−ᐃᓯᒪᓕᐅᖅᑎᐅᔪᓐᓇᕐᓂᕐᒥᓂᒃ ᓄᓇᓕᖕᓂ ᐊᒻᒪᓗ 

ᐊᐅᓚᑦᑎᔨᐅᓪᓗᑎᒃ ᑲᔪᓯᔪᓐᓇᕐᓂᖏᓐᓂᒃ ᓴᐃᒪᓂᕐᒧᑦ ᑎᑭᐅᑎᖃᑎᒌᒎᓐᓇᕐᓂᖏᓐᓄᑦ. ᑕᒫᓂ 

ᐊᕐᕌᒍᒥ 2024/25, ᒫᓃᑑᐸ ᐊᑭᓕᖅᑐᐃᓚᐅᖅᑐᖅ ᐋᓐᓂᐊᖅᑐᓕᕆᓂᕐᒧᑦ, 

ᐃᓕᓐᓂᐊᖅᑐᓕᕆᓂᕐᒧᑦ ᐊᒻᒪᓗ ᑮᓇᐅᔭᓕᐅᖃᑕᐅᔪᓐᓇᕐᓂᖏᓐᓄᑦ ᓄᓇᓕᑐᖃᐃᑦ ᑐᕌᒐᖃᖅᓱᑎᒃ 

ᐱᔪᒪᔭᖏᓐᓂᒃ ᐊᑐᕈᓐᓇᖅᑕᒥᓂᒃ ᐱᓕᕆᐊᒃᓴᓂᒡᓗ ᐊᒻᒪᓗ ᐃᓚᒌᒃᓱᕈᓐᓇᕐᓂᖏᓐᓂᒃ. 

ᑕᒪᓐᓇᑕᐅᖅ ᐃᓚᖃᕆᕗᖅ ᖃᓄᐃᓕᐅᕈᑎᒃᓴᖏᓐᓂᒃ ᐊᒻᒪᓗ ᖁᕙᔅᓯᖕᓂᖅᐹᓂᒃ 

ᐊᑭᓕᖅᑐᐃᖃᑕᕈᓐᓇᕐᓂᖏᓐᓂᒃ ᖃᓄᖅᑑᕈᑕᐅᓂᐊᖅᑐᓂᒃ ᑐᑭᓯᓂᐊᕈᑕᐅᓂᖏᓐᓂᒃ 

ᓇᓂᔭᐅᔪᓐᓇᓕᓯᒪᔪᑦ ᐃᓄᐊᖅᑕᐅᓯᒪᔪᓪᓗ ᐊᕐᓇᐃᑦ ᓂᕕᐊᖅᓯᐊᓪᓗ+ ᑐᐊᕕᕐᓇᕐᓂᖏᓐᓂᓗ  

ᒪᓂᑑᐸᒥ ᑕᒪᒃᑯᐊ, ᕿᓂᕐᕕᐅᖃᑕᕐᓂᖏᓐᓂᓗ ᐊᒃᑕᑯᑕᕐᕕᐊᓗᖏᑦ ᐊᒻᒪᓗ ᕿᓂᕐᓂᖏᓐᓂ 

ᐊᔪᕈᑕᐅᖕᓂᖏᓐᓂᒃ ᓱᒃᑰᓗᑕᐅᕙᒃᑐᓂᒃ ᑕᒪᒃᑯᓇᓂ ᐋᓐᓂᐊᖅᑐᓕᕆᔾᔪᑕᐅᕙᒃᑐᓂ, 

ᐃᓕᓐᓂᐊᖅᑐᓕᕆᓂᕐᒥᒡᓗ, ᐊᒻᒪᓗ ᐃᒡᓗᒃᓴᖃᖅᑎᑕᐅᔭᕆᐊᖃᕐᓂᖏᓐᓂᒃ, 

ᐃᖃᓇᐃᔮᕈᓐᓇᕆᐊᖃᕐᓂᖏᓐᓂᒡᓗ. ᑕᒪᒃᑯᐊ ᐱᓇᓱᒃᑕᐅᕙᒃᑐᑦ ᑐᕌᖓᔪᑦ ᓴᕿᑎᑦᑎᕙᓪᓕᐊᓂᕐᒧᑦ 

ᐱᕕᒃᓴᐅᓕᕈᓐᓇᖅᑐᓂᒃ, ᐊᔪᕐᓇᕈᓃᕈᑕᐅᒋᐊᑲᓂᕈᓐᓇᖅᑐᓂ, ᐃᑲᔫᑕᐅᔪᓐᓇᖅᑐᓂᒡᓗ 

ᓄᓇᓕᑐᖃᐃᑦ ᐃᖕᒥᓂᒃ−ᐃᓱᒪᓕᐅᖅᑎᐅᔪᓐᓇᕐᓂᖏᓐᓄᑦ ᓇᓂᑐᐃᓐᓇᖅ ᓇᐅᒃᑯᑐᐃᓐᓇᖅ 

ᐃᓄᓯᕆᔭᐅᔪᓂᒃ ᐊᔾᔨᒌᖏᑦᑑᑎᐅᔪᓂ.  

 

ᖃᓄᐃᓕᐅᑎᒃᓴᐃᑦ ᐅᖃᐅᓯᐅᓂᖏᑦ ᑕᕙᒡᓂ ᐅᓂᒃᑳᓕᐊᓂᒃ ᓇᓗᓇᐃᔭᐃᕗᑦ ᑲᔪᓯᔪᒥᒃ 

ᐅᕕᖅᑎᕆᕙᓪᓕᐊᓕᐊᔾᔪᑕᐅᓕᕐᓂᖏᓐᓂᒃ ᑐᕌᖓᔪᓂᒃ ᑲᑐᔾᔨᖃᑎᒌᖕᓂᖅᓴᐅᔪᓐᓇᕐᓂᕐᒧᑦ ᐊᒻᒪᓗ 

ᐅᓂᒃᑳᑦᑎᐊᒃᑲᓐᓂᕆᐊᖃᕐᓂᖏᓐᓄᑦ ᑭᐅᑦᑎᐊᖃᑕᕐᓗᑎᒃ ᐱᐅᓯᕆᕙᒃᑕᖏᓐᓂ 

ᑎᑭᐅᑎᕙᓪᓕᐊᔪᓐᓇᕐᓂᐊᕐᒪᑕ ᓴᐃᒪᖃᑎᒌᒎᓐᓇᕐᓂᕐᒧᑦ ᑐᖓᕕᖃᖅᑐᓂᒃ ᓄᓇᓕᑐᖃᐃᑦ 

ᓂᐱᖏᓐᓂᒃ. ᓇᓗᓇᐃᒃᑯᑕᖃᕐᓗᑎᒃ ᒪᓕᒡᓗᑎᒃ ᐱᒻᒪᕆᐅᑎᑕᐅᕙᒃᑐᓂᒃ 

ᑐᑭᓯᐅᒪᖃᑕᐅᑎᓇᓱᖕᓂᕐᒥᒃ, ᐃᒃᐱᒍᓱᑎᐊᕈᓐᓇᕐᓂᕐᒥᒃ, ᐃᓅᖃᑎᒥᓂᒃ, ᐃᓚᐅᖃᑕᕈᓐᓇᕐᓂᖏᓐᓂ 

ᐊᒻᒪᓗ ᐱᓕᕆᖃᑕᐅᔪᓐᓇᕐᓂᖏᓐᓂ, ᑲᓇᑕᐅᑉ ᐊᕕᒃᑐᖅᓯᒪᓂᖏᑦ ᐱᓕᕆᐊᕆᕙᓪᓕᐊᔭᕗᑦ 

ᓴᓇᔭᐅᖁᔨᓂᖅ ᐊᑕᐅᓯᕐᒥᒃ ᒫᓂᑑᐸᖑᓕᕈᓐᓇᖅᑐᒥᒃ, ᑕᒪᒃᑯᐊᓗ ᓴᐃᒪᖃᑎᒌᒎᓐᓇᕐᓂᕐᒧᑦ ᑐᕌᖓᔪᑦ 

ᐅᒃᐱᕆᔭᐅᑐᐃᓐᓇᖏᒻᒪᑕ, ᐱᐅᓯᕆᔭᐅᓪᓚᕆᖅᐳᑦ.  

 


